
Reglur auglýsingastyrkja Sveitarfélagsins Hornafjarðar 

  

Markmið þessara reglna er að tryggja gagnsæi, jafnræði og skilvirkni við veitingu 
auglýsingastyrkja frá Sveitarfélaginu Hornafirði. 
Með auglýsingastyrkjum er leitast við að styðja við samfélagslega viðburði, útgáfu eða 
verkefni sem hafa jákvæða ímyndarsköpun fyrir Sveitarfélagið, hafa samfélagslegan 
ávinning, hafa tengsl við sveitarfélagið og eru í samræmi við áherslur sveitarfélagsins um 
styrkveitingar. 

Um auglýsingastyrki 

Auglýsingastyrkur telst vera styrkur sem veittur er í formi greiddrar birtingar auglýsingar 
eða merkis sveitarfélagsins í prentmiðlum, svo sem bæklingum, blöðum eða tímaritum, 
stafrænum miðlum, svo sem heimasíðu eða samfélagsmiðlum, annað kynningarefni 
tengt viðburðum, verkefni eða starfsemi sem hefur samfélagslegt gildi. 
Auglýsingastyrkur telst því ekki sem beint fjárframlag til viðkomandi aðila, heldur 
greiðsla fyrir auglýsingu eða birtingu. Sveitarfélagið heldur skrá yfir allar styrkveitingar 
samkvæmt reglum þessum. 

Heimild og fjárhagsrammi 

Áætlað er fjármagn í fjárhagsáætlun ár hvert til ráðstöfunar auglýsingastyrkja.  
Þegar fjárhæðin hefur verið fullnýtt verða ekki veittir frekari styrkir á því ári. 
Verkefnastjóri viðburða og markaðsmála ber ábyrgð á eftirfylgni við framkvæmd 
reglnanna.  
 
Hverjir geta sótt um 

Auglýsingastyrkur er aðeins veittur ef birting auglýsingarinnar er í tengslum við viðburð, 
starfsemi eða útgáfu sem: 

• Stuðlar að jákvæðri ímynd sveitarfélagsins 
• Hefur samfélagslegt gildi 
• Eflir samfélagslega þátttöku,  
• Hefur skýr tengsl við samfélagið 

Umsækjandi/verkefni getur aðeins fengið einn auglýsingastyrk á ári. 
Ef umsækjandi/verkefni hefur þegar fengið styrk eða fjárstuðning frá sveitarfélaginu 
sama ár t.d. í formi verkefnastyrks, rekstrarstyrks eða samstarfssamnings er ekki veittur 
auglýsingastyrkur fyrir sama verkefni. 



Sveitarfélagið Hornafjörður getur hafnað umsókn án rökstuðnings ef umsóknin 
samræmist ekki markmiði þessara reglna eða ef fjármagn er uppurið.  

Umsóknarferli 

Umsóknir skulu berast skriflega á þar til gerðu eyðublaði sem er aðgengilegt á íbúagátt 
sveitarfélagsins.  
Umsóknir eru opnar allt árið í kring en úthlutanir fara fram annan hvern mánuð. 
Umsókn skal innihalda eftirfarandi upplýsingar: 

• Nafn, kennitala og heimilisfang félags/fyrirtæki/samtaka/stofnunnar 
• Lýsing á viðburði, útgáfu eða verkefni 
• Lýsingu á þeim auglýsingamöguleikum sem boðið eru upp á ( t.d. staðsetning, 

stærð og verð) 
• Lýsing á hvernig viðburðurinn, útgáfan eða verkefnið fellur að viðmiðum 

sveitarfélagsins um auglýsingastyrki. 
• Upplýsingar um aðra styrki eða framlög sem sótt hefur verið um eða fengist frá 

sveitarfélaginu. 
• Dagsetningu birtingar og tengilið umsækjanda. 

Mat á umsóknum 

Umsóknir um auglýsingastyrki verða metnar og styrk úthlutað annan hvern mánuð. 
Afgreiðsla umsókna fer fram af verkefnastjóra markaðsmála og viðburða sem sendir mat 
umsókna til fjármálastjóra og sviðsstjóra stjórnsýslusviðs  til samþykktar.  Ef um 
auglýsingu vegna viðburðar er að ræða í sveitarfélaginu skal miðla honum á 
viðburðardagatali sveitarfélagsins. 
 
Úthlutun styrkja og framkvæmd 

Sveitarfélagið leggur til eigið merki (logo) og staðlaðan texta sem nota skal við birtingu 
auglýsinga. 
Sveitarfélagið skal hafa endanlegt samþykki á útliti og staðsetningu auglýsingar í 
viðkomandi miðli áður en birting fer fram. 
Ekki er heimilt að breyta eða nota merki sveitarfélagsins í öðrum tilgangi en samið hefur 
verið um.  
Verkefnastjóri viðburða og markaðsmála tilkynnir umsækjendum um styrkveitingu.  
Styrkur er greiddur eftir að auglýsing er birt. 



Gildistaka og endurskoðun 

Reglur þessar skulu endurskoðaðar eigi sjaldnar en á 3 ára fresti, eða þegar reynsla af 
framkvæmd þeirra gefur tilefni til.   

Reglur þessar taka gildi við samþykkt bæjarstjórnar 13. nóvember 2025. 

 

Samþykkt í bæjarráði Hornafjarðar 25. nóvember 2025 

Samþykkt í bæjarstjórn Hornafjarðar ________ 

 

 

 

 

 

 

 

 

  



Mat og forgangsröðun umsókna 

Við mat á umsóknum skal leggja áherslu á eftirfarandi viðmið og gildi: 

Verkefni og umsækjendur sem hafa þegar hlotið verkefna eða rekstrarstyrk frá 
sveitarfélaginu fyrir sama verkefni verða ekki teknir til greina til auglýsingastyrks. 

Viðmið Lýsing   
Jákvæð ímynd 
sveitarfélagsins 

Verkefnið stuðlar að jákvæðri umfjöllun eða kynningu á 
sveitarfélaginu og starfsemi þess. 

 
 

 
Samfélagslegur 
ávinningur 

Verkefnið nýtist íbúum sveitarfélagsins beint eða 
óbeint, eykur þátttöku eða eflir samstöðu. 

 
 

 
Tengsl við íbúa 
eða starfsemi 
sveitarfélagsins 

Aðili hefur starfsemi, viðburð eða útgáfu sem tengist 
sveitarfélaginu eða íbúum þess. 

 

 

 
Hjálparstarf og 
góðgerðarmál 

Verkefni sem snýr að stuðningi við einstaklinga, velferð 
eða hjálparstarf með skýra samfélagslega skírskotun. 

 
 

 
Sýnileiki og 
umfang 
auglýsingar 

Hversu áberandi og gagnleg auglýsingin er fyrir 
sveitarfélagið miðað við kostnað. 

 

 

    
    

 

Stigagjöf 1-5 

5 Hefur hátt gildi. 

3 hefur gildi 

1 Hefur lítið eða ekkert gildi 


